
***
– Ничек син көне буе өеңдә 

утыра аласың?
– Мин бит ЖКХга шулхәтле зур 

акчаны тышта йөрер өчен түләмим!

***
– Нишләп син лотереяга 

шулхәтле акча тотасың? Анда оту 
мөмкинлеге бик аз бит?

– Мин үземнең киләчәктәге 
пенсиямә хезмәт хакымнан ай 
саен байтак акча күчерәм.  
Ә менә лотереяга отарга, ичма-
сам, ниндидер өмет бар!

***
Беркайчан да шаурманы ла-

ректан сатып алмыйм. Үзем өйдә 
әзерлим. Ларекныкыннан һич 
ким түгел. Хәтта бер-ике мәртәбә 
агуландым да инде.

*** 
Золушка принцка кияүгә 

чыга. Принц йокы бүлмәсенең 
идәненә роза чәчәкләренең 
таҗларын сибеп чыга. Төн эчен-
дә алар оекбашка әвереләләр.

Александр Сергеев рәсеме

***
Баемакчы булдым, биз-

нес-план төзи башладым, ә ми-
нем бөтен планнар инде күптән 
Җинаять кодексында язылган 
булган икән...

***
Хезмәт хакыннан хезмәт 

хакына хәтле – гомерлек вакыт, ә 
квитанциядән квитанциягә кадәр 
– кичә генә түләгән шикелле.

***
– Сездә дәвалану түләүлеме?
– Дәвалану – бушка, терелтү 

– түләүле.

***
Бөекләр без үзебез тезлә-

неп торганга гына бөек булып 
күренә.

***
Аналитикларның ачыкла-

вынча, Россиядә иң киң таралган 
бизнес-план – «Кредит алыйк 
та, ә соңыннан ни булса, шул 
булыр».

***
Сүзеңдә торуның иң ыша-

нычлы ысулы – аны бирмәү.

***
Киләчәктә пенсияне исәпләп 

чыгару мәсьәләләре математика 
буенча БДИга кертеләчәк.

***
Озын гомерле пенсионерны 

Пенсия фондының акчаларын 
максатчан кулланмауда гаеплә-
гәннәр.

***
Гаишник, төрле җирләрдә 

ничек яшеренеп торырга кирәк-
леген өйрәтеп, спецназчыларга 
мастер-класс күрсәткән.

***
Янгыннан соң, шикәр заво-

дын карамель заводы итеп үз-
гәрткәннәр.

***
Инстаграмда хатын-кыз-

ларның 95 проценты үзләренең 
яхшы тормышлары турында 
белдерә, дип нәтиҗә ясый ста-
тистика.

***
Әби ЖКХ чыгымнары өчен 

түли.
– Әбекәй, бу акчаларың 

Совет заманыннан калган, алар 
инде иске – хәзер кулланыштан 
алынганнар!

– Сезнең торбаларыгыз да 
совет заманыныкы, шулай ук 
яраксызлар!

Ринат Абзалов рәсеме

Алексей Мамаев  
рәсеме

***
40–50 еллардан соң соцчел-

тәрләрдә инде якты дөньядан 
күптән киткән миллионлаган 
кешеләрнең сәхифәләре калыр. 
Интернет-зират барлыкка килер. 
Оныклар шунда кереп, ничек 
яшәгәнебезне һәм безнең нинди 
надан, дивана икәнебезне  
белерләр.

КУРАБЬЕ ПЕЧЕНЬЕСЫ
Көнчыгыш халыкларның мил-

ли ризыгы булган курабьены ваниль, 
дарчин, кардамон яки зәгъфран 
кебек тәмләткечләр, чикләвекләр 
өстәп, өстенә джем салып пешерер-
гә мөмкин. Баллы гына түгел, тозлы 
курабьелар да була.

 Ләйсән ВӘЛИЕВА

КУРАБЬЕ – көнчыгыш халыкла-
ры борынгыдан яратып пешерә тор-
ган баллы тәм-том, аны милли ризык 
дип тә әйтергә була. Бүген курабье пе-
ченьесы бөтен дөньяда танылган. Аны 
төрле тәмләткечләр, джем кушып та 
пешерәләр. 

Авызга кабу белән эреп китә тор-
ган печеньены пешерүнең әллә ни кы-
енлыгы юк.

Курабье камыры өчен кирәк: 
200 грамм акмай, 75 грамм шикәр оны, 
1 йомырка агы, 220 грамм он, 1/4 чәй 
кашыгы камыр көпшәкләндергеч.

Бүлмә температурасында йом-
шарган акмайны шикәр оны белән 
күпергәнче бутарга. Бу массага йомы-
рка агы кушып, янә яхшылап болгаты-
рга. Он һәм камыр көпшәкләндергеч 
салырга. Камыр артык сыек һәм куе да 
булмаска тиеш. 

Табага пергамент җәяргә һәм 
башы йолдыз кебек эшләнгән конди-
тер шприцы белән (яки ике кат поли-
этилен пакет аша) камырны кечкенә 
печеньелар рәвешендә кысып чыга-
рырга. Мичтә 10-12 минутта пешә.

КУЛЛАНУЧЫ ХӘБӘРЛӘРЕ

РФ Хөкүмәте 2019 елның 
30 ноябрендә кабул иткән 
1542нче номерлы карар ниге-
зендә, 2019 елның 12 декабрен-
нән кыйммәтле металлардан 
һәм ташлардан ясалган зәркән 
эшләнмәләрне дистанцион 
алым белән (шул исәптән, ин-
тернеттан файдаланып) сатар-
га рөхсәт ителә. Хәзер кулла-
нучы, зәркән эшләнмәне шун-
дый ысул белән сатып алган 

БРИЛЛИАНТЛАРНЫ…  
ПОЧТА АША
Товарларны дистанцион алым белән сату  
кагыйдәләрендәге үзгәрешләр турында.

очракта, «Кулланучыларның 
хокукларын яклау турында»гы 
РФ Законында каралган хоку-
клардан файдалана ала.

Кулланучы зәркән эшлән-
мәне дистанцион алым белән 
сатып алганда түбәндәгеләргә 
хокуклы:

 эшләнмәне тапшырганчыга 
кадәр теләсә кайсы вакытта, 
ә тапшырганнан соң 7 көн 

эчендә аны сатып алудан 
баш тартырга.

 зәркән эшләнмәне китер-
гән вакытта аны кире кай-
таруның тәртибе һәм сро-
клары турында мәгълүмат 
булмаган очракта, кулла-
нучының аны тапшырган 
вакыттан алып өч ай эчендә 
эшләнмәдән баш тартырга 
хакы бар.

Зәркән эшләнмәне аның 
тышкы күренеше, куллану 
үзлекләре, шулай ук эшләнмәне 
сатып алу фактын һәм шарт-
ларын раслый торган докумен-
ты (товар яки касса чегы, кви-
танция һ.б.) сакланган очракта 
кире кайтарырга мөмкин.  

КУЛЛАНУЧЫ ИГЪТИБАРЫНА!
Россиядә җитештерелгән зәркән эшләнмәнең дәүләт проба 

келәймәсе оттискы һәм эшләп чыгарылган заводның атамасы 
булуы шарт. Аңа эшләнмәнең һәм аны җитештерүченең атама-
сы, кыйммәтле металлның төре, артикулы, пробасы, авырлы-
гы, төре һәм характеристикалары, шул исәптән, асылташның 
сыйфаты, төсе һәм кыйммәтенең сыйфатламасын үзгәрткән 
эшкәртү алымы, шулай ук эшләнмәнең бәясе күрсәтелгән  
пломбаланган ярлык беркетелергә тиеш.  

Кулланучы товардан баш 
тарткан очракта, сатучы аңа, 
кире кайтарылган товарны ки-
терүгә тотылган чыгымнарны 
исәпкә алмыйча, кулланучы ти-
ешле таләпне белдергән көнгә 
кадәр ун көннән дә соңга кал-
мыйча, кулланучы тарафыннан 
килешү буенча түләнгән акча-
ны кире кайтарырга тиеш.


